
Men engelen tala til 
kvinnene og sa: 

«Ver ikkje redde!
Eg veit at de leitar etter 

Jesus, han som vart 
krossfest. Han er ikkje 
her; han er oppstaden, 

som han sa. Kom og sjå 
staden der han låg! 

Skunda dykk av stad 
og sei til lære
sveinane hans:

Han er oppstaden 
frå dei døde....»

Matt. 28, 5-7a.

Biletet av engelen er ein detalj 
frå altartavla i Vereide kyrkje.



«Og eg har tenkt: Det sku'kje eg ha gjort. . . »
Det er lett å tenkje slik når vi 
ser på andre. Ta til dømes 
læresveinane til Jesus. Kva 
gjorde dei då påskedramaet 
spissa seg til? Jesus tok dei 
med til Getsemane- hagen. 
Han trengte deira støtte 
medan han bad og førebudde 
seg på det som venta. Men 
læresveinane hadde lite å 
stille opp med for ein venn i 
naud. Bjørn Eidsvåg skildrar 
dette i ein song:

“Og venene du hadde med 
dei sov i største ro.
Dei svikta då du trengte dei. 
Du hadde gitt dei alt.
Dei valde minste motstands 
vei og svikta då det gjaldt“
Og eg har tenkt:
Det sku kje eg ha gjort.
Eg sku ha kjempa 
saman med deg.
Holdt rundt deg

og  tørka sveitten  bort, 
g jo rt kva eg  kunne 
fo r  å g le  deg.

Nei, Jesu vener var ikkje 
mykje å skryte av den gongen. 
Det var ei flau og pinleg fore
stilling frå deira side. Det er 
lett å sjå for seg kva eg ville 
ha gjort om eg hadde vore der.

I kvardagen dukkar det opp 
liknande situasjonar. Eg ser 
andre sine tabbar og manglar. 
Det eine og det andre skulle 
vore gjort så mykje betre og 
annleis. Det slår meg: Om 
berre eg fekk sleppe til og 
gjere det på min måte.

Det er som kjent lett å vere 
etterpåklok. Då finn vi ut kva 
kameratar og kollegaer heller 
skulle ha gjort - for å unngå 
ein tabbe eller brølar... Rett 
som det er kliv vi opp på vår 
høge hest og '"godtar” oss litt. 
“Tenk at han kunne vere så 
feig og gjere noko så dumt. 
Det sku'kje eg ha gjort..."

Men når vi peikar på andre 
er tre fingrar vendt tilbake 
mot oss sjølv. Før eller seinare 
blir vi innhenta av våre eigne 
tabbar og nederlag. I møte 
med påska sin hovudperson 
ser vi den klare kontrasten - 
mellom lys og skugge -

mellom han og oss.
Bjørn set ord på dette og:

M en  eg  v eit a t eg  o g  svik te, 
forn ek te o g  bedrar.
E g  g jø r  k je d et eg  veit 
eg  p lik te , e ' h jertela u s  
o g  h a rd .
L ik a sæ l fo r  a n d res n ød  ofta  
b lin d  fo r  ven n ers sorg.
K va  b ryr  d et m eg
d e a n d res d ød ,
m in  k u ld e er so  fa st ein  borg.

Kva slags påske blir det av ei 
slik sjølverkjenning? Om 
dette er alt kan vi gjerne 
deppe. Men Jesus er til for oss 
dg. Han kjempa for å setje oss 
fri frå alt vi skulle ha gjort og 
alt som skulle vore ugjort. Eg 
får feste blikket på det han 
gjorde - for meg og alle. 
Songen fortel kva han vil 
gjere for meg i påska i år:

L ik a vel e ' du  lika  g la d  i m eg  
tilg ir  m eg  a lle feila  m ine. 
S tille  ta r du  kappa d i a v d eg  
o g  ta r til å vaska beina m in e. 
K yrie eleiso n ....

GOD PÅSKE!

H. Forland



Då gol hanen 
andre gongen

Joh. 18,12-18 og 25-27 
Joh. 21,15-17

Eg kjende eg stod andlet til andlet 
med det ævelege, det som lever, 
og som kravde meg eitt med seg:

Simon Johannesson,
Elskar du meg?

O g det var kald natt
der vi stod kring kolelden i stjerneskinnet 
og dei kvasse jenteauga som stakk:
Du var og med denne Nasarearen, Jesus?

Nei, sa eg altfor snøgt.
Eg kjenner han ikkje.

Fød lamma mine!

Ja, eg tek på meg omsorg 
for hjelpelause og undertrykte, 
og skal aldri fornekte dei.

Eg skjøna eg stod andlet til andlet 
med det ævelege, det som alltid har levd, 
og som kravde med meg eitt med seg:

Simon Johannesson,
Elskar du meg?

O g det var kald natt med fjerne stjerner, 
og den harde jenterøysta der ved kolelden: 
Han er ein av dei!

Gjæt sauene mine!

Ja, eg tek på meg forvaltaransvaret 
for alt vi har fått
av levande og jord og luft og vatn 
og skal aldri fornekte det.

Er det avdi vi lyt ta nokre ulemper 
med boikotten av Sør-Afrika?

Nei, sjå å få bort den urostiftaren, 
gje oss Barabas fri.
Krossfest! - Krossfest!

Etter triumfferda til Golgata 
er det inga grav 
som har greidd 
å halde på han!

Diktet er skrive av tidlegare lektor ved 
Firda vidaregåande skule: Kaare Halvorsen.



Gamalt glas 
i Ommedalen
På Rasmusbruket i Ommedalen står 
der eit glas. Glaset, som er svært ga
malt, stod tidlegare i eit stabbur på gar
den. No er stabburet borte, men glaset 
har fått sin plass i ei stovekrå heime i 
stova til Synneve Ommedal.

Glaset med ramme og karm er 67 cm 
høgt og 60 cm breidt. Karmen har tand- 

snitt lister og gla

set er småruta, i alt 23, med blyinnfat- 
ning. Eit bilete i ekstra ramme im mid
ten har teksten «St. Jakobs major». Det 
illustrerer ein mannsperson med kap
pe, kjortel og med vandrarstav. På ho
vudet har han ein stor, vidbremma hatt. 
Mannen er på vandring i eit landskap.

Under biletet står namnet «Hauch», 
saman md eit merke og eit snirklete 

mønster. Merket liknar på ein Vikto- 
ria-kross.

Det vert fortalt at 
«Hauch» var namnet på ein 
tysk kunstnar som døydde i 
1638. Om så er, må biletet og 
glaset vere eldre enn det.

Spørsmålet er så kvar gla
set kjem frå, og kvifor det til 
slutt hamna i Ommedalen? 
Ja, korleis er historia knytt 
til glaset?

Ein teori går ut på at det 
kan vere eit gamalt kyrkje- 
glas, og at det kan vere kome 
heim med ein soldat frå ein 
av krigane ute i Europa. I 
Noreg var det ikkje vanleg 
med glas tidleg på 1600-ta- 
let. Det er å merke seg at 
glasrutene ikkje liknar van
leg glas, og er svært tynne. 
Som biletet viser, er det små

D et gam le glaset i den gam le 
ramma. Ramma har tand- 
snitt-m ønster.

Detalj frå det gamle glaset.

fargenyansar i gult - grønt - blått og 
grått, i dei forskjellege rutene.

Glaset var dobbelt så stort då det 
stod i stabburet, men den andre halv
parten hadde ikkje måleri i ruta. Glaset 
er under Ommedalen nemnt i Jakob 
Aaland si bok «Nordfjord» frå 1935.

Synneve fortel at reisande har vore 
innom for å kjøpe glaset. Boda har vari
ert, men som Synneve sa: «Har dei råd 
til å kjøpe det, skal vi ha råd til å be- f  
halde det.»

I alle fall hadde det vore veldig kjekt 
å funne ut av historia knytt til glaset. 
Dersom nokon av lesarane har tankar 
og idear om det, hadde det vore fint og 
interessant å få vite om dei.

O.J.B.



I kyrkjene i Gloppen har vi ein fin tra
disjon. Det er at borna har ein spesiell 

4^k  oppgåve i gudstenesta 1. og 2. påske- 
™  dag. Dei er med og ber blomar inn i kyr

kja og set dei framme på altarringen. 
Borna og kyrkjelyden syng «Dine hen
der er fulle av blomster» mens borna 
ber blomane inn i kyrkja. Etter gudste
nesta er dei med å bere blomane ut att 
mens dei og kyrkjelyden syng «Han er 
oppstaden, helleluja». Borna kan ha

blomar med sjølv, og har dei ikkje, kan 
dei vere med likevel, for vi har litt 
påskeliljer «på lur».

Så ynskjer vi velkomne til kyrkja i 
påska og gler oss til at borna er med å 
pynte kyrkja med påskeliljer 1. og 2. på
skedag.

Alle born som har lyst, kan vere med.

Kyrkjebladet var ein tur til Sandane 
Barnehage og snakka med borna der.

Dei gler seg til påska og at blomane 
veks fram på marka. Enno er ikkje 
påskeliljene komne på bøane, så vi såg 
på nokre som har vakse i blomsterpotte.

Med på,biletet en Andreas, Elin, 
Renate, Berit, Klemet, Marte Sofie, 
Fride, Guro Katrine, Hanna, Sondre, 
Thomas, Vibeke, Marte, Øijan, Marte, 
Sander, Bendik, Benedikte, Øystein og 
Daniel.



«Det er grunn til å undre seg over at 
folk, i etter vår m ålestokk uhyre fa t
tige sam funn, på 1100- og 1200- 
talet makta å reise kyrkjebygg som  
enno er i bruk, og som ligg som arki
tektoniske perler i bygdene.»

(Finn Borgen Førsund)

Bokverket fekk glimrande kritikk i 
Vårt Land tysdag 23. januar 2001. Bjar
te Botnen ordlegg seg slik:

«No er det kome eit retteleg storverk 
om alle kyrkjene i Sogn og Fjordane, to 
band med bilete og tekst om dei 120 
kyrkjene i fylket.»

Verket startar opp i Selje, der bod
skapen frå Kvitekrist først kom til våre 
strender med den heilage Sunniva og 
endar opp med Borgund stavkyrkje, 
«den finaste av dei kyrkjene som er 
kronjuvelaane i norsk kulturarv».

I føreordet til Lidvin M. Osland fortel 
han at det var prost i Sunnfjord og leiar

i Kulturkyrkjeleg Råd, Sigurd Vengen, 
som tok initiativet til å lage ei større 
kyrkjekunstutstilling i Sogn og Fjorda
ne. Dette førte til planen om ei større 
bok om kyrkjene og kyrkjekunsten. 
Dette var utgangspunktet. Dette rådet 
er noko heilt nytt i nasjonal saman
heng.

Du kan lese meir om dette i føreordet 
til boka.

Vi spør Margrethe korleis dei kom i 
gong med denne kjempeoppgåve.

-  Kulturkyrkjeleg Råd er ei gruppe 
som skal arbeide for kulturprosjekt in
nan kyrkja. Eg er sjølv med i rådet. Rå
det kontakta Selje Forlag i Førde. Forla
get vert drive av Torkjell Djupedal. 
Spørsmålet var om forlaget kunne ta på 
seg arbeidet. Djupedal tende på invit
ten, men sende ballen tilbake til Sigurd 
Vengen og meg. Dette var våren 1999. 
Resultatet vart eit opplegg der eg var 
hovudforfattar, Sigurd Vengen fekk an
svaret for kyrkjekunsten, Torkjell Dju

pedal vart prosjektleiar og fotoredaktør 
og Oskar Andersen hovudfotograf. Kyr- 
kjearkitekturen i Sogn og Fjordane har 
Kolbjørn Nesje Nybø teke seg av.

-  Du måtte vel få permisjon frå NRK?
-  Ja, eg fekk permisjon frå utpå 

hausten. Kulturavdelinga i Sogn og 
Fjordane Fylkeskommune betalte løna 
mi i 8 månader. Sigurd Vengen fekk per
misjon gjennom Bjørgvin Bispedøme- 
råd for å skrive om kyrkjekunsten. Han 
arbeidde nokre månader med dette. 
Sjølv arbeidde eg hardt så å seie 1 år. Eg 
besøkte alle kyrkjene eg skreiv om. Det 
var så gjevande, ganske enkelt kjempe- 
kjekt å reise rundt slik. Eg trefte så 
mange kulturinteresserte, engasjerte 
menneske som visste så mykje å fortelje 
om kyrkjene sine. Dei kunne gje oss tips 
om rammehistoriene som eg opplever 
som krydderet i boka.

Oskar Andersen tok dei fleste av bile
ta. Mesteparten av dei eldre bileta er 
komne frå Fylkesarkivet i Sogn og Fjor
dane ved Arild Reppen, fotoarkivar.

Oddvar Ålmenning har laga skisser 
til ein del av rammeforteljingane.

-  Sat du heime med arbeidet?
-  Nei, eg fekk meg kontor i kultur

avdelinga i Fylkeskommunen. Dei gav 
meg svært god støtte og godt miljø. Der 
hadde eg tilgjenge til det tekniske ut
styret.

-  Korleis starta du opp arbeidet reint 
praktisk?

-  Eg laga meg først ei liste med kon
taktpersonar i alle kommunane. Kyr
kjekontora hjelpte meg med å få tak i 
dei rette personane. Her i Gloppen var 
det Olaf Sig. Gundersen, Harald Aske, 
Marie Sælensminde Rygg, Jakob Hol
mestrand og Anders Bjørnereim. Res-

(  '
Margrethe Henden Aaraas, Tor
kjell Djupedal, Sigurd Vengen, Finn 
Borgen Førsund

«På kyrkjeferd 
i Sogn og Fjordane» 
i 2 band:
1. Nordfjord og Sunnfjord
2. Sogn

Frå ei samtale om arbeidet med ho- 
vudforfattaren Margrethe Henden 
Aaraas.



ten av kjeldene står bak i boka under 
«Kjelder og litteratur».

Mykje stoff er elles kome frå riksanti
kvaren, Statsarkivet i Bergen, Fylkes
arkivet i Sogn og Fjordane og Fylkesbi
blioteket.

Her heime på Sandane har også Ma
rit, mora mi, vore ein ivrig støttespelar. 
Vi ordna det slik at eg skreiv mitt, Si
gurd kom med sitt, og så vurderte vi kva 
slags bilete som høvde. Alle aktuelle 
gamle foto som fins i Fylkesarkivet vart 
tekne fram. Poenget var å vise utvik
linga. Som døme kan ein ta Kaupanger 
stavkyrkje s. 195, band 2.

-  Dette måtte vere utfordrande og 
spennande å få vere med på dette arbei
det?

-  Ja, det har vore eit stort privilegi
um å få gå så djupt inn i eit tema og job
be konsentrert over tid. Vi har fått så 
mange positive tilbakemeldingar. En
kelte sure grynt over detaljar vil det all
tid vere. Men vi har fått mange helsing
ar med takk for boka. Ei fortel at ho har 
boka liggjande på stovebordet og sit og 
blar i henne kvar dag.

Eg vil sterkt understreke at dette har 
vore team-work. Medarbeidarane har 
vore «en sann fornøyelse» å samarbeide 
med.

-  Det er lenge sidan eg har vore så 
oppglødd som då eg storma gjennom 
desse to bøkene, og det har sjølvsagt 
mykje å gjere med at dette er mitt land, 
skriv Bjarte Botnen. «På kyrkjeferd i 
Sogn og Fjordane er ei varig høgtids- 
stund».

«På kyrkjeferd i Sogn og Fjordane» er 
blitt eit imponerande produkt som bør 
gje medarbeidarane all mogleg ære. 
Språket er svært bra, klart og levande, 
fotograferinga utsøkt, og Sigurd Vengen 
har gjort eit flott stykke arbeid med 
kunst og inventar.

Presentasjonen gjev glimrande over
sikt. Stoffet er uhyre interessant. F^nt

Hovudfbrfattaren Margrethe Henden Aaraas.

at ein har fått med alle altertavlene. 
Margrethe bruker uttrykket «krydder» 
om rammeforteljingane. Det er rett at 
dei krydrar stoffet og gjer det levande. 
Her frå kommunen (Gloppen) er det 
teke med «Om likvake og drykk», 
«Nokre drammar før preika» og «Eit av 
våre eldste barneportrett». Dei kan

minne om rammeforteljingane til As
bjørnsen. Slik får dei med forvitneleg 
stoff som folk flest veit lite om. Veldig 
bra!

Takk til Margrethe og medarbeidara
ne hennar for ein finfin prestasjon!

Kåre Holvik



] «D et lyser i stille grender»
A. Slik heiter det i Jakob Sande sin kjende, kjære julesong. Her

*\i kan vi overføre desse orda til det positive og verdifulle som
•' ^  skjer i desse grendene. Og til menneska der, som har sett — og

-n, I set, gode spor etter seg på ulike måtar.

Høyflardsfjreiuk i Breim
Høgt, fritt og fredeleg ligg den med fint 
utsyn innover Breimsvatnet, Kandal og 
Skjorte-fjellet.

Er ein glad i naturen, er her ein fin 
plass å bu. Dette seier Kari Kollbotn, 
som har lova ein «prat» med Kyrkjebla- 
det. Ho er frå Jordanger i Breim, og gift 
med Hans Kollbotn. Dei har 7 barn, 5 
jenter og 2 gutar. Kari har budd på Høy- 
garden i 50 år no.

Det kjennest elles på kropp og sjel, at 
vi er komne til ei still og fredeleg grend. 
Ingen motordur og støy. Ro og fred, over 
både menneske og natur.

Den Vesle Hjelpar 
Nyleg er det kome ut ei lita bok eller 
hefte, om livet på Høygarden, under 
dette namnet.

Her er det fortalt om det sosiale livet 
i grenda, både i gamal og ny tid. Fleire 
har skrive om bameforeininga, søn
dagsskulen og misjonsforeininga.

Kari, med hjelp frå yngste dottera, 
Venke, har samla dette, og gjeve det ut i 
bokform.

Det ein les om her, kan vere eit lys
ande eksempel for andre, om ikkje å gje 
opp og tape motet, om medlemstalet 
minkar, og at det no i tida og kan vere 
vanskeleg å få tak i leiarar.

M isjonæ r frå H øygarden  
Venke Kollbotn, utsend av det Norske 
Misjonsselskap, har vore misjonær på ^  
Madagaskar. Her har ho arbeidd i eit 
jordbrukprosjekt. Venke er no gift med 
ein mann frå Madagaskar, som har ar
beidd med same jordbruksprosjektet 
som ho. No er dei begge busette her til 
lands.

M ange tillitsverv
-  Kari, du har teke eit tak, både her og 
der i grenda og bygda.

-  Ja, men lat no ikkje dette verte 
«skryt» av meg. Det er så mange her 
som har hjelpt til. Nei, vi får halde oss 
til fakta.

-  Du var leiar i Breim Sanitetslag i ei 
årrekke - 20 år. Og vidare på krinsplan i 
10 år, 5 år som leiar her og.

-  Då er ein automatisk over på lands
plan. Dette medførte mykje reising, 
men det var interessant, og eg fekk ve
ner for livet, fortel Kari.

Bameforeininga vår er no 36 år. Kari 
har, med mange flinke medhjelparar, 
vore leiar her i 33 år.

-  Annankvar laurdag i vinterhalv
året, frå 15.00 og 17.00 har vi bame- 
foreiningsmøta. Her får borna lære seg 
handarbeid, på same tid som dei får ån
deleg føde. Lære seg med å skrive refe
rat, synge og lese opp. Basarane våre 
har vore i mai månad. Inntekta har



vakse jamt og trutt. For eit par år sidan 
fekk vi inn kr 9.000. Pengane vert sende 
til det Norske Misjonsselskap.

-  At pengane vert godt nytta her, fekk 
eg sjå på ein studietur til Madagaskar, 
fortel Kari.

-  Vi fekk reise rundt og sjå det vakre 
landet. Og så fekk vi informasjon om 
kva misjonsmidlane var brukte til. Sær
leg imponerande var det og sjå Vek- 
kings-senteret som bibel-kvinna Nina- 
laia hadde fått bygt opp ved hjelp av 
desse pengane. Også det som vart gjort 
for menneske med psykiske lidingar.

Så vi treng ikkje vere redde for at 
pengane som vert gjeve til misjonen, er 
bortkasta.

Kari har ei lys og glad kristentru. Og 
ho kjem med desse visdomsorda:

«Vi treng tru til Gud, og tru til oss 
sjølve, for å vandre i dei gjerningane, 
som Han har lagt ferdige for kvar en
kelt av oss.»

Elisa Kåle
var ei særmerkt kvinne på Høygarden, 
som levde for nokre år sidan. Ho var 
søster til Bertel Kåle, tidlegare styrar 
på Nordfjord Folkehøgskule. Elise var 
eit lys for andre, med sitt kristenliv. Ho 
hadde omsorg både for yngre og eldre, 
og kanskje mest for borna. Alt som ung, 
samla ho borna i grenda til søndag- 
skule.

Det skjer under i vår tid og!
Kari fortel om ei spesiell hending i livet. 
Ho hadde fylgt dottera, Olina, til Ber
gen for tannregulering. På båt-turen 
heim vart Kari brått sjuk og måtte inn- 
leggast på Florø sjukehus. Olina på 10 
år, måtte reise heim åleine. Sikkert ei 
tøff oppleving for henne og. Kari vart 
liggande fleire veker på sjukehuset. Dei 
fann ikkje ut kva det var. Ein dag vart 
ho alvorleg sjuk, og kom i koma. Det 
stod om livet.

Kari Kollbotn med eit eksemplar av «Den Vesle Hjelpar».

«Det er makt i dei foldede hender» 
Då Kari vart så pass frisk at ho fekk 
reise heim, fortalde Elisa dette:

-  Eg stod og laga potetkaker og klok
ka var omlag 15.00. Då fekk eg ei varsel 
om at du Kari var alvorleg sjuk, og at eg 
måtte be for deg. Det var så trist, om 
den store barneflokken skulle verte 
morlause. Eg gjekk til rommet mitt, la 
meg på kne, i bøn om at du måtte få 
leve. Klokka 16.00 banka det på døra. 
Det var Kristen som kom og skulle ha 
nons-mat. Men måtte verre vinke han 
vekk. Kjende eg måtte fortsette og be. 
Då klokka var 1800 fekk eg endeleg fred

over meg, følte at striden var over og at 
du skulle få leve. Seinare viste det seg 
at det var nett på dette tidspunktet at 
legane kjempa for å redde meg! Elisa 
hadde ligge på kne i 3 timar og bedd og 
vart bønhøyrd!

-  Dette var ei trustyrkande hending 
som eg har tenkt tilbake på mange 
gongar. No er det lenge sida dette hen
de. Dei to siste åra har ikkje helsa til 
Kari vore så bra. Men ho og Hans hjel- 
pest år, så det går ein dag om gongen.

Jorunn



Ho Signe i Kandals-grenda

Signe Kandal heime i stova si.

Ein dag med gryande vår i lufta, tok vi 
ein tur til Kandal. Her og er det fin 
natur og  stilt og fredeleg. Så skulle vi få 
helse på Signe, som sikkert har sett 
rekord og spor etter seg. Ho har 11 bom , 
27 bom ebora og 32 oldebom !

-  Ja, men eg  har ikkje vore åleine om 
dette, spøkjer Signe. M en m annen min 
døydde desverre tidleg, for 27 år sidan 
no.

Signe kom frå Holm e i Hyen, 16 år 
gamal som tenestejenta i Kandal. Ho 
treivst der m est frå første stund! Og 
naturleg nok vart den friske ungjenta 
med dei lange, lyse flettene, verande 
der. Sytten og eit halvt år gam al gifte ho 
seg med Olav frå «Sm ed-Ola-tunet» Her 
var så mange Ola- og O la f  ar i Kandal 
på den tida, at gardsnem net og må vere 
med.

T r ist h e n d in g
Signe fortel om  ei trist hending eit av 
første åra i Kandalen.

-  Det var ein ung gut på 24 år som 
omkom i ei ulukke. D et siste dei høyrde 
av han -  m edan blodspruten stod om 
munnen hans, var desse orda: «No kjem 
eg, Jesus, du får take i m ot meg.»

Denne ulukka gjorde eit stekt inn
trykk på meg og dei andre i grenda.

«D et e r  m a k t i d e  fo ld e d e  h e n d e r »
- 1 den tida hadde eg ikkje noko person
leg kristentru. Men m or heime i Hyen 
bad for oss borna både natt og dag. 
Dessutan var søster mi, Eli, i Frelses- 
arméen. Ho var gift med major Håkon 
Dalstrøm. Så eg hadde forbedarar. Så 
var det og kristne møte i stova vår i 
Kandal. O g talarane overnatta hjå oss. I 
sam talar med desse, kom trua, litt om 
senn.

-  Var det ikkje slik at du var leiar for

ei forening for Sjømannsmisjonen i 
mange år?

-  Ja, men no er høysla mi så dårleg at 
eg har trekt med tilbake frå foreinings- 
livet. Men her er både misjons-forei- 
ningar, bame-foreiningar, søndagssku
le og eit kor av unge koner i grenda. Her 
og trengst det forbedarar. Og når det av 
og til er vanskeleg med søvnen om nat
ta, nyttar eg tida til bøn og forbøn. Det 
kan vere like nødvendig som å sova, 
seier Signe.

Ho bur åleine og steller sjølv mat og 
hus. Det vitnar om bra helse, i 90 årsal- 
deren.

-  Du må no få fram at eg har så gode 
og trufaste grannar!

Den 27. februar i år, feira Sogne 90 år. 
Med så mange etterkomarar utover

landet, gjekk det med 4 dagar til dette. 
Men ikkje så mange gjester kvar gong.

Elles går tida med til å strikke labbar 
til slekta. Det er slikt som trengst, og 
vert slite ut.

-  Ser du fram til å verte 100 år?
-  Nei, for all del, sjølv om eg har det 

godt, og er takksam for kvar dag her. I 
tru og tillit til det Jesus har gjort for oss, 
er det ein fullkomen tilverelse i himm e
len, seier Signe.

Til avskjedsord, får vi med dette:
«No må vi be om at det vert Guds 

namn, og ikkje mitt, som vert bra av 
skriveriet ditt.»

Og her ser vi sluttstrek for denne 
gong. Med ynskje om velsigna god 
påskehelg!

Jorunn



Gloyyen Gravferdsbyrå
Dei tilsette er; Oddlaug Vereide, med 
ansvar for administrasjon og stell, 
og Johannes Nedrebø, med ansvar 
for køyring og stell.

Kontoret er flytta til den nye de
len av Henden-bygget, den som ven
der mot heradshuset. Bygget har en
dra namn, og heiter no Sandane 
Senter sameleis som det nye han
delshuset.

Vi har fått eit lyst og fint kontor 
ved sida av det nye kyrkjelydskonto- 
ret. Dette kontoret 
kan nyttast både 
av presten og dei 
tilsette i byrået.
Det er tinga skilt 
som vert sett opp 
ute på veggen. Det |  
er eit felles skilt for begge desse kon
tora.

Det har vore same talet på opp
drag i år 2000 som i 1999. Det er 
overført 5.000 kroner til Kyrkjebla- 
det.

Det var planen av det nye konto
ret skulle verte i Sandane Nærings- 
hage, men det gjekk vi bort frå. Når 
vi no har fått ei betre ordning for 
kontoret, vil vi også støtte kyrkje- 
lydskontoret økonomisk. Det vil sty
ret ta nærare avgjerd om.

Det er  kyrkjelydane som eig 
G loppen  G ravferdsbyrå 
Det er kyrkjelydane i Vereide, Gim
mestad, Breim og Hyen som eig 
Gloppen Gravferdsbyrå. Overskotet 
skal gå til støtte til kyrkjelydsarbei
det. Det er ynskjeleg sett på den bak

grunn av kyrkjelydane brukar sitt 
eige byrå. Drifta var planlagt ut frå 
talet på dødsfall i kommunen. Når 
talet på oppdrag er mindre, vert det 
også mindre overskot. For år 2000 
vil overskotet verte om lag 10.000 
kroner.

Førem ålet m ed 
G loppen G ravferdsbyrå 
Gloppen Gravferdsbyrå blei skipa 
som eit pionérprosjekt der sokne

råda i kyrkjelydane 
stod bak gravferds- 
byrået. Så vidt vi veit 
er vårt byrå det einas
te i landet som er eigd 
av kyrkja.

Ved skipinga vart 
det streka under at kyrkja på den 
måten kunne gjere verdfixlle diako
nale tenester i sorgsituasjonar, og 
knytte naturleg kontakt ved prak
tisk hjelp også ved dødsfall. Kyrkja 
sitt gravferdsbyrå burde kunne 
sameine praktisk hjelp og diskret 
omsorg i eit slikt arbeid.

Det var også peika på at det burde 
vere råd å få så mykje overskot av 
drifta at det også gav støtte til kyr
kjelydsarbeidet.

Vi ser på Gloppen Gravferdsbyrå 
som ein kombinasjon av ideelt orga
nisasjonsarbeid og ansvar for ei for
retningsverksemd. Når vi møter på
rørande og kan gje meiningsfylt 
hjelp, opplever vi det som ei teneste 
både for Gud og menneske.

Kåre Vereide, styreleiar

J

r

- for jøde først

Den norsk lsraels- 
misjon i Arkidshrha
Sogn dg Fjordane krins av Den 
Norsk Israelsmisjon held i år 
sitt årsmøte i Arbeidskyrkja i 
Mona. Dato er laurdag 21. april. 
Hovudgjestar er det tidlegare 
misjonærparet Laila og Asbjørn 
Aasen. Programmet startar 
laurdagen kl. 12.00 med bibel
time i Arbeidskyrkja. Det vert 
høve til å kjøpe seg middag midt 
på dagen.

Søndag 22. april vert det 
gudsteneste i Arbeidskyrkja 
med ofring til Israelsmisjonen 
og song av Gloppen Jentekor. 
Talar Vert Asbjørn Aasen som er 
både Lærar og utdanna prest.

Gitte Torstad som er kontakt 
for Israelsmisjonen ynskjer 
glopparar velkomne til årsmøtet 
og oppmodar alle til å nytte hø
vet til å bli kjend med arbeidet 
blant det jødiske folk.



K orm ndrm  på Sandane kn^fred^
Det var ei fin oppleving å vere med på 
korsvandring på langfredag i fjor. Trass 
i stygt ver var ca. 100 personar med. Det 
var eit tog i takk og bøn.

Også i år vert det korsvandring. Sok
neråda, Sion, Frikyrkja, Nordmisjon, 
Gloppen KFUK/KFUM legg til rette og 
tek del i kors vandringa. Alle er velkom
ne til å vere med. Vi startar mellom Ar
beidskyrkja og Sion kl. 18.00. Ruta går 
innom åtte stasjonar. Der vert det eit 
kort opphald med song, bøn og skrift- 
lesing. Fyrste stasjon er ved. Sion/Ar- 
beidskyrkja. Vidare går ruta til Sjuke
heimen - Firdahallen - STIL-stova/Hei- 
mevemshuset - Firda Tidend - Sandane 
senter - Nomil - Heradshuset.

Korset blir bore av 3-5 personar. Ved 
kvar stasjon vert korset reist opp og det 
vert lese frå Bibel-tekstane for dagen. 
Vi syng og ein salme og det vert bedt ei 
bøn.

Ønsket er at korsvandringa på sær

leg synleg måte må minne oss som går, 
og dei vi møter langs ruta, om Jesu 
liding og død til frelse for alle men
neske.

Bli med på korsvandringa både store 
og små! I år vil vi også synge barne
songar som høver. Kan du ikkje vere 
med frå starten, så bli med undervegs. 
Vi avsluttar ved Heradshuset ca. kl. 
19.30. Då er det høveleg å reise vidare 
til pasjonsgudsteneste i Vereide kyrkje 
kl. 20.00.

O d d la u g  V e re id e

Frå korsvandringa på Sandane lang
fredag i fjor.



Messe 
i svart

gatellar kunne få høve til å utløyse so 
kraftige reaksjonar i samfunnet vårt. 
Er vi betre no? Eller har vi gapestokk i 
Noreg i dag? Rasismen og døme på grov 
mobbing ser vi stadig...

Konfirmantane arbeider med gud
stenesta i konfirmatgruppene i føre- 
kant av gudstenesta og deltek med 
ulike oppgåver under heile framføringa 
som til dømes: preiketips til presten, 
tekstlesing, drama, PR og innbydingar, 
praktiske oppgåver med tilrettelegging 
av området ute på Anda og mykje, my
kje meir...

Så ynskjer konfirmantane alle glop- 
parane velkomne til Anda 6. mai om 
ettermiddagen. Det er lurt å ta med 
noko å sitje på.

M.SJL

Hekseprosessar -  kva er det? Finst dei i 
dag? Konfirmantane i Vereide og Gim
mestad sokn set fokus på problemet og 
inviterer i lag med gruppeleiarar og 
sokneprest til temagudsteneste på den 
gamle avrettingsplassen på Anda søn
dag 6. mai. Gudstenesta ber namnet: 
«Messe i svart. Forfølging og heksepro
sessar før og no.»

Gudstenesta tek utgangspunkt i hek- 
seprosessane som gjekk føre seg kring 
1550-1700 og held dette opp mot det 
som skjer i dagens samfunn. Desse pro
sessane vart ført i heile Europa, også 
her i Gloppen. Folk i lokalsamfunnet og 
rettssystemet i Noreg var nådelaust 
mot dei som fekk «dårleg ord» mot seg. 
Og angst for kva andre kunne «påføre»

medmenneske fekk god grobotn i van
skelege tider med stor folkeauke og 
trange økonomiske kår. Missunning og 

krangel tok lett 
overhand, og 
små bagatellar 
kunne få alvor
lege konsekven
sar. Tortur var 
vanleg for å få 
fram «tilståin
gar». Heldigvis 
viser forskning 
at tala for dei 
som vart avret
ta med «boll og 
brand» ikkje var 
so høgt som dei 
gamle leksikon 
viser. Alvoret 
ligg i at små ba

B hdvemar
I dette nummeret av Kyrkjebladet legg 
vi ved ein giroblankett. For å lage eit 
dgodt blad og for å få det ut til alle, er vi 
heilt avhengige av bladpengane. Vi set 
ikkje fast sum, men bed den einskilde 
sende det som måtte høve. På førehand, 
mange takk.

Red.



Eit vdmmnejrd 1940
Det var det året krigen kom og tyska- 
rane tok landet. Våren var sein. Det låg 
tjukk is på vatna, og mykje snø både ne
de og i høgdene. Eg hugsar dei innkalla 
soldatane for på ski over Storefjorden 
og nordover til Hyen, og vidare med båt, 
desse aprildagane. Alle kom heldigvis 
att. Ein kom over fjellet på skaren. Men 
krigen heldt fram nordanfor. Bylgje 
etter bylgje av tyske fly for kvar dag 
over fjella då dei bomba Kristiansund 
og Molde.

Ein dag far og eg køyrde ved på isen, 
høyrde vi fæl kanonade ute i havet.

D ette styk ket 
stod  i Kyrkje- 
blad fo r  G lop
p en  i m ai 1976.
D et h eitte den  
gong: «E it vår- 
m inne». Vi har 
valt å  ta d et 
m ed no i p å - 
skenum m eret 
av kyrkjeh la- 
d et vårt fo r  å r 2001 av di d et fo r 
tel korleis livet kunne vere fo r  60  
år sidan . D et fo rtel m ykje om  den  
tid s skikkar, om  levem åte i vår 
næ re fortid , og  dei m oglegh eiter 
ein  hadde i u like situ asjon ar den  
gong.

Vi h a r få tt løyve av R o lf E im 
h jellen , som  h ar skrive stykket, til 
å n ytte d et ein  gon g  til, og  seier  
takk til han  fo r  det.

R ed. anm .

Etter kvart stilna kamphandlingane av 
her sør. Ingen frå Hyen var drepen.

Men i april kom det to nye graver på 
kyrkjegarden ved Storefjorden. Det var 
to gamle menneske, Bertel i Knut-tunet 
og Olina i Per-tunet.

«Ein gamal må døy, men ein ung kan 
døy,» sa bestefar. «Og etter eit gledeleg 
lik kan kome eit sorgens.» Dette skulle 
vise seg å gå i oppfylling.

Mor drøymde eit natt om eit fylgje 
som for bort om elva som renn gjennom 
grenda. Ho tolka det såleis at det var 
jordferdene vi hadde vore i.

Vi var komne nokre dagar ut i mai. 
Pinshelga var svært tidleg, men det var 
lite av pinsestemning. Snøelingar gjekk 
over grenda kvar dag, og marka var 
daud og grå. Det var lite hjelp i å ha ut 
sauene, men geitene var meir hardføre, 
for dei var vane med å greie seg på lite.

Vi hadde fått ut det meste av møka 
på bøen, og skulle til med åkeren. Vi 
borna hjelpte til med vårarbeidet dei 
dagane vi ikkje var på skulen. Vi hakka 
møkadungane og hjelpte til å nøre kje
da når geitene kom frå skogen. Systera 
mi, ho Elfrid, var ein dag med besta og 
raka møk på bøen. Det var mildare i luf
ta den dagen. Ein myhanke stakk hen
ne på nasa. Såret hovna opp. Pinsafta 
låg ho fordi ho verkte i nasa. Besta ville 
ha på nafta, som set ned temperaturen, 
men grannen som døydde, hadde fått 
naftaglaset. Så ville ho bruke sure- 
myse, men eg er ikkje sikker på om det 
vart gjort. Dokter var ikkje råd å få fat i, 
for isen var ubrukeleg på vatnet. Det 
var nok lite han kunne gjort, for pencil- 
linet var ikkje oppfunne.

Pinsdag skulle jenta prøve ned til 
middag, men greidde ikkje å ete noko.

Elfrid, 
systra til 
Rolf.

Heile natta sat mor med kalde omslag 
og la på nasa for å lindre verken. An
nandag og natt til tredjedag sat mor på 
same måten over barnet sitt for å prøve 
å lindre det som var råd.

Tredjedag kom ein av grannane inn 
og såg på jenta. Han trudde myggstik- 
ket var kome til blodforgifting. Vi 
snakka med dokter Johansen, og vi fekk 
prøve å kome oss langs landet til Heim- 
seta, og derifrå med bil og så «Hyefjord» 
til Sandane.

Isen var borte til Grøne vika, som var 
vegenden då, men der var snø i Nord- 
vika, og det ville bli tidsnok å bere jenta 
i korg til Heimseta, der Hyen Billag 
køyrde rute til Hyen.

Vi hadde heldigvis ei sjukekorg stå
ande på naustlemmen ved vatnet, elles 
ville det ikkje vorte greidt å ta ut med 
den låke jenta i nordavinden. Då vi kom 
til Grønevika, viste det seg der var land
råk vidare, og vi kom oss i Ystevika. 
Derifrå kunne ein køyre, og ein lastebil



Storeteigen, staden der Elfrid likte å vere. (Foto: Olav Jan Birkeland).

frå Hyen Billag stod på plass. Eg letta 
på dekselet over korga og liksom tok av
skjed med syster mi. Eg veit ikkje om ho 
sov, eller berre låg i ein døs. Eg ottast 
det verste. M or reiste med henne til 
Sandane.

Resten av dagen pløgde vi åker hei
me. Far pløgde, og vi andre hakka vekk 
ugraset på fbra. Om natta sov eg uroleg. 
Eg drøymde at vi pløgde åker, men El
frid var ikkje med.

Onsdags morgonen kom. På føremid
dagen kom det telefonbeskjed. Telefo
nen var hjå grannen. Far gjekk så seint 
inn att i tunet, som det var eit kvart han

kvidde seg for. Den fyrste som kom seg 
føre å spyije var besta: «Er ho i live?» 
Far svara: «Nei, ho er forbi.» Det var ein 
grusom dag, så svart og tom. Besta 
heldt dei to andre systrene i hendene. 
Bestefar fann fram Bibelboka og fann 
nokre Undrande vers: «Ikkje ein sporv 
fell til jorda utan din vilje.»

Ut på dagen rodde far i Heimseta for 
å hente mor, som kom att med jenta i 
kista. Vi andre møtte opp ved naustet. 
Etter kvart båten nærma seg, såg vi den 
kvitmåla kista på tilja. Mor var utruleg 
sterk. «Eg har grete ifrå meg,» sa ho. 
«Når verken vi eller dokteren kunne

gjere noko, så lyt vi trøyste oss med at 
det er så laga, og at det er ein høgare 
vilje som står bak.»

Vi køyrde kista til tuns, og vi opna 
henne på tunet. Den gullhåra jenta låg 
der bleik, men lik seg. På nasa hadde ho 
eit plaster, men ei blå stripe gjekk opp 
mot panna hennar. Ute susa det av el
var og vår. Måltrosten song i lia. Men i 
kista ved stoveveggen låg systera vår 
Uvlaus.

Vi sette kista i kammerset. Der stod 
ho ei veke. Heten var komen i lufta, men 
far fann is inne ved Dalelva som mor la 
på andletet til jenta kvar dag. Framfor



glaset hengde m or ein tjukk kvitel, så 
sola ikkje skulle få verke.

Jordferdsdagen kom frendane våre 
på ski over fjellet frå Naustdal. Slekta 
vår i Hyen og grenda var samla. Minne- 
hogtida var ute på tunet. Hans Hjorte- 
set var kjøkem eister som vanleg i jorde- 
ferder i Vestredalen. Han snakka om 
den gryande våren og om den unge jen 
ta som ikkje fekk leve opp. Men bak sorg 
og død levde vona om  oppstode og æve
leg liv.

Lærarinna tala og leia eit songkor av 
dei andre skuleborna. Så bar det bort 
frå tunet og heim en til kyrkjegarden 
ved Storefjorden, der ein oppkasta jord
haug møtte oss. «Her møtes alle veie»

vart sungen, og kista senka ned. I dei ti
der kasta presten mold på seinare, men 
kista vart graven over med same.

Eg hugsar eg såg etter den siste stri
ma av kista. Så var ho gøymd og borte. 
Elfrid var komen blant molda sine fren
dar i sitt ellevte år. Kor brutalt og nåde
laust var ikkje dette dødsfallet midt i 
den groande og spirande våren. Angen 
av groande gras og veksande lauv låg 
som ein søt dåm over gravstaden og 
grenda. Storelva kom i flaum frå fjellet, 
kvit av snøtøyr. Holtelva fossa nedover 
berget. Ei kråke skreik i Kråna. Ein 
måse siglde på breie, kvite venger bort
over langs landet. Vestaruna rulla mot 
stranda. «Ein dalande dag, ei stokkut

stund, er likamens liv og lage, og ætt et
ter ætt som lauv i lund, lyt folna i beste 
brage.»

Ved jonsoktider kom Kvaale og kasta 
mold på dei nye gravene. Eg hugsar han 
sa: «Han er ven, gravlunden ved Store
fjorden. Her spirer bjørkelauvet kvar 
vår, og graset veks over gravene til dei 
som er gøymde og gløymde til det æve
lege livet og oppstoda.»

Lenge hekk der ein hårlokk av den 
lyshåra jenta i bestestova. Mor hadde 
klypt han av til eit siste minne.

Mange år seinare slo mor og eg kyr
kjegarden og stele gravene til våre. In
gen av oss sa eit ord. Ofte drøymde eg 
om systera, men alltid kom ho bort i 
draumane. Etter kvart viska tida ut 
arra og saknet.

Det gjekk 36 år. No er også m or ko
men til den siste kvile i bjørkelunden 
ved Storefjorden. Trettandehelga i år 
var hennar tid på jord ute. - No er der i 
alt sju frå vår familie på denne kyrkje
garden.

Dette vårminnet frå krigen kjem 
sterkt fram no når mor er borte.

Mennesket veks opp, blømer, visnar 
og blir til mold att. Tidarelva renn bort i 
ævedjupet. Æ tter gøym est og gløymest. 
Men nye tider og ætter kjem, lever og 
må bort. Livsens strid er hard. I bonde- 
folket, som levde i nær kontakt med na
turen, var det alltid tru på ein lagnad, 
styrd av høgare makter, og at elsk og 
sorg og hendingane i livet var slag av 
den Allmektige sin veldige neve.

Nei, vesle vitet det rekk ikkje til.
Ei tru må stydja uppunder, - 
ei tru som trøysta og styrkja vil 
i mørke, stormande stunder.
Eg vonar den visdomen hjelper mest 
som med slik ei tru kunne semjast best.

Mai 1976.
R o l f  E im h je llen



På kyrkjebesøk i framandt land

Det var godt å kome inn i kyrkja, kjenne ro og stilla ein finn i kyrkjehus.

8. august 2000 reiste son min, Stetten, 
og eg over til USA for å besøke slekt 
over vener der over.

Vi hadde ein svært fin og opplevings- 
rik tur. Fyrst nokre dagar i Montana, og 
sidan i Texas, nærare bestemt Dallas. Vi 
var mellom anna på staden der presi
dent Kennedy vart skoten 22. november 
1963.

Nok om det. Husverten vår, Ralph 
Rygg - faren hans kom frå Rygg på Sør- 
stranda - spurde meg om eg ville vere 
med til kyrkja fyrstkomande søndag. 
Han var medlem i ei lutheransk kyrkje 
som heitte «Calvary Lutheran Church», 
og var ein flittig kyrkjegjengar. Han 
hjelpte elles til med det sosiale arbeide 
som er lagt under kyrkja.

Etter omlag ein halvtimes køyring 
var vi framme, litt før kl. 09.50, tidsnok 
til å rekke den andre gudstenesta på 
morgonen. Temperaturen ville utover 
dagen stige mot nærare 40°C, så vi par
kerte bilen i skuggen under nokre store, 
lauvfulle tre.

Det var godt å kome inn i den svale 
kyrkja. Kjenne ro og stilla ein finn i kyr
kjehus.

Eg vart motteken av presten, og ek
stra stas var det at dei fekk besøk frå 
Noreg. Som skikken var, fekk fyrste- 
gongsbesøkande ei gåve frå kyrkja. 
Like før gudstenesta tok til, kom ein av 
kyrkjetenarane ned der eg sat med eit 
fint krus fylt av diverse godteri. På kru
set var der tre krossar og namnet på 
kyrkja. . . . .

Der var forresten fleire medhjelparar 
under gudstenesta. Om dei var prestar 
eller kyrkjetenarar veit eg ikkje, for dei 
gjekk mest likt kledde.

Etter salmesong og bøn gjekk tre per

sonar kam og knelte ved altaret. Desse 
var slike som hadde gjort noko godt og 
viktig for samfunnet eller kyrkja. Dei 
kunne vere ein brannmann som hadde 
gjort ei stor innsats, ei sjukesyster som 
hadde stått på for å redde liv og helse, 
eller ein politimann som kjempa mot 
kriminalitet. Desse vart velsigna og 
fekk påsmurt ei salve eller olje i handa.

Vanleg var det og å bringe skulesek- 
kane til borna fram til altaret, for å vel
signe dei før skulestart.

Gudstenesta arta seg elles mykje likt 
slik vi kjenner den - med skriftlesing, 
salmesong og bøn. Preika vart halden 
av presten, som eg får kalle leiar-prest. 
Han snakka om å vere Jesus lik, og å 
streve etter det i si gjerning og i sin 
kvardag.

Under nattverden gjekk ein, som her,

fram til altaret og knelte for å motta 
brød og vin. Ein stor kalk ein kunne 
drikke av vart bydd rundt. Ein fekk og
så tilbod om å drikke vinen i småkrus 
dersom ein foretrakk det.

Mot slutten av gudstenesta var det 
ofring. Dette arta seg slik at korga som 
vart sendt rundt ikkje vart lagt pengar 
i, men ein lapp påskrive eit beløp ein 
ville gje. Dette var nok av sikkerhets- 
messige grunnar.

Det var fint og høgtidsamt å få vere 
med på denne gudstenesta. Ein følte at 
ein vart teken godt imot. Det var mange 
som ville slå av ein prat etterpå, då ser
leg dei som hadde tilknytting til Noreg, 
og dei var det fleire av. Under kyrkje- 
kaffien fekk kyrkjelyden høve til å tref
fast for ein prat.

O.J.B.



Lat oss ikkje halde oss borte når kyrkjelyden v&r samlast, som 
somme plar gjera, men lat oss setja mot i kvarandre.» (Hebr. 10)^1 møtest \ kyrkja

6.4. Fredag kl. 16.00 Gloppen Sjukeheim Nattverdsgudsteneste. Harald Forland.
8.4. Palmesøndag 

Joh. 12,1-13
kl. 11.00 VEREIDE

kl. 11.00 BREIM 
kl. 20.00 VEREIDE

Familiegudsteneste. Asbjørn Gjengedal. Offer: KFUK/M.
Song av Sandane bamegospel.
Familiegudsteneste. Harald Forland. Offer: IKO.
Gallerikveld. Kyrkja og Gloppen Kunstlag. Amdam, Gundersen, 
Steinar Andreas Rinde, Donkosakkosekkane m.m.

12.4. Skjærtorsdag 
Matt. 26,17-29

kl. 11.00 ARBEIDSKYRKJA Høgmesse. Olaf Sig. Gundersen. Gudstenesta vert avslutta
1. eller 2. påskedag.

kl. 11.30 UTVIKFJELLET Sportsandakt. Harald Forland.
kl. 13.00 GJENGEDALSSTØYLEN Sportsandakt. Asbjørn Gjengedal.
kl. 20.00 GIMMESTAD Kveldsgudsteneste. Olaf Sig. Gundersen. Nattverd.

«Påskehage» laga av Rygg søndagsskule.
13.4. Langfredag 

Matt 26,30-27,50
kl. 11.00 BREIM

kl. 11.00 HYEN 
k. 20.00 VEREIDE

Pasjonsgudsteneste. Olaf Sig. Gundersen. Nattverd. 
Sunnmøre Kr. Mannskor. Kollekt. 
Pasjonsgudsteneste. Harald Forland. Nattverd. 
Pasjonskveld. Olaf Sig. Gundersen.

15.4. 1.påskedag 
Matt. 28,1-8

kl. 11.00 VEREIDE 

kl. 11.00 BREIM

Høgtidsgudsteneste. Olaf Sig. Gundersen. Vereide kyrkje kor.
Offer: Barne- og ungdomsarbeidet i soknet. Blomeprosesjon. 
Høgtidsgudsteneste. Harald Forland. Offer: NMS, misjonsprosjekt 
Madagaskar. Blomeprosesjon.

16.4. 2. påskedag kl. 11.00 GIMMESTAD 

kl. 11.00 HYEN 

kl. 20.00 VEREIDE

Høgtidsgudsteneste. Harald Forland. Offer: Kyrkjelydsarbeidet. 
Blomeprosesjon. «Påskehage».
Høgtidsgudsteneste. Olaf Sig. Gundersen. Offer: NMS. 
Blomeprosesjon.
Konsert. Austrheim Mannskor. Anders Rinde. Synnøve Nordvik

22.4. 1. s.e. påske 

1. Kor. 15,53-57

kl. 11.00 ARBEIDSKYRKJA 

kl. 11.00 HESTENESØYRA

Høgmesse. Asbjørn Aasen. Nattverd. Gloppen Jentekor.
Offer: Israelsmisjonen.
Gudsteneste. Harald Forland. Offer: Det Norske Misjonsselskap.

29.4. 2. s.e. påske 
Joh. 10,11-16

kl.11.00 BREIM 
kl. 11.00 VEREIDE

Samtalegudsteneste. Harald Forland. Offer: Kyrkjelydsarbeidet. 
Høgmesse. Asbjørn Gjengedal. Nattverd. —̂

1.5. Tysdag 
Luk. 6,36-38

kl. 11.00 ARBEIDSKYRKJA Gudsteneste. Øystein Frivoll, Sigurd Sande. Nattverd. 
Offer: Den Norske Sjømannsmisjon.

6.5. 3. s.e. påske 
Joh. 16,16-22

kl. 11.00 HYEN 
kl. 16.00 ANDA

kl. 19.00 VEREIDE

Samtalegudsteneste. Olaf Sig. Gundersen. Offer: Kyrkjelydsarbeidet. 
Temagudsteneste med konfirmantane i Vereide og Gimmestad.
Olaf Sig. Gundersen. Offer: Mexico-aksjonen.
Gospelkonsert. Peter Sandvall og DeKor.

13.5. 4. s.e. påske 
Joh. 16,5-15

kl. 11.00 GIMMESTAD Samtalegudsteneste. Olaf Sig. Gundersen. Offer: Menighetsfakultet.



G a llc n h e U  i Vereide kyrkjt

Gallerikvelden er i år som tidle
gare år eit samarbeid mellom 
Gloppen Kunstlag og Kyrkja. 
Palmesøndag har du eit fint høve 
til å sjå særpregra biletkunst og 
å lytte til vakker song og musikk.

I år er det biletkunstnaren 
Kjell Stig Amdam som stiller ut 
bilete. Har bur for det meste i 
Selje, og er særleg kjend for dei 
fine St. Sunniva-bileta sine. Han 
vil fortelja om desse.

Amdam er ein kjend kunstnar 
og har hatt mange separatutstil- 
lingar i fleire av byane våre og 
elles i landet. Han har og delteke 
på fleire kollektive utstillingar

Giroblanketten
Det ligg ved blankett for innbe
taling av gåver til bladet. Vi må 
få tak i inntekter for å kunne gje 
ut bladet. Difor håpar me at flest 
mogleg vil gjere bruk av blanket
ten. Vi er glade for alle som støt
tar opp om bladet.

OBS! Bankane har endra 
praksis ved bruk av giro ved at 
dei sladdar over underskrifta. 
Difor må feltet betalt av fyllast 
ut, elles ser ikkje kasseraren 
kven som har betalt.

R e k n e s k a p e n  t i l  
K y r k j e b l a d  f o r  G l o p p e n  2 0 0 0

både her i landet og i utlandet. 
Vi kan gle oss til både å sjå og å 
høyre mykje fint på gallerikvel
den.

Det vert fiolin- og orgelmusikk

Inntekter
Gåver (bladpengar).. 
Annonseinntekter. . .
Kulturmidlar............
Renter .....................

2000 
.105.449,50 
. 5.000,00 
. 5.000,00 
I 1.1017,24

1999
98.183

5.000
3.000 

836
Sum inntekter.......... . 116.466,74 107.019ved Steinar Andreas og Anders 

Rinde, og song av Donkosakko- Utgifter
sekkane og Jon Bjørn Fløtre. T ry k k in g  og papir . 94.410,00 81.600
Sokneprest Olaf Sig. Gundersen P orto ......................... . 28.701,80 26.145
held andakt. Fotomateriell, girobl. . 2.400,75 2.857

Vi vonar at denne samlinga Sum utgifter.............. . 125.512,55 110.602kan gje oss ei fin oppleving ved
inngangen til påskehøgtida. Resultat, underskot . . 9.045,81 3.583

Det vert teke opp kollekt ved
utgangen. Kontantar, pr. 31.12.. . 2.762,23 11.808

Oddlaug Vereide Sandane, 1.2.2001
Johs. Klungrehaug

kasserar
Kommentar til rekneskapen 
I år gjekk gåveinntektene opp med ca. 7.300,- 
og Kulturmidlane med 2.000,-.
Utgiftene auka med omlag 14.900,-. Det skriv 
seg vesentleg av at sidetalet auka med 12 si
der, som utgjer eit vanleg bladnummer. Far
gesidene auka med 6 sider. Elles har portoen 
gått opp med 2.600,-.
Me er svært glade for alle som støttar bladet 
med inntektene og like eins med bladstoffet.

Kasseraren

13.5. 4. s.e. påske

17.5. Grunnlovsdag 
Luk. 1,50-53

kl. 11.00 VEREIDE Høgmesse Harald Forland. Nattverd,
kl. 18.00 VEREIDE Ålesund Kammerkor. Konsert.

kl 10.30 HYEN Festgudsteneste. Olaf Sig. Gundersen. Offer: Kyrkjelydsarbeidet.
kl 12 00 VEREIDE Festgudsteneste. Olaf Sig. Gundersen. Austrheim Mannskor.

Offer: Sandane KFUK/ M.
kl 11 00 BREIM Festgudsteneste. Harald Forland. Offer Breim Sanitetslag.
ki" 15.00 GAMLE GIMMESTAD Festgudsteneste. Olaf Sig. Gundersen. Rygg Songlag.



Spennande skitur til 
Adelboden i Sveits!
Vi h ar spinka og  sp a rt i e it h a lvt år, 
og  no var en d eleg  dagen  kom en då vi 
sku lle reise til S veits.

«H ar du hugsa a lt n o ... ?»
«Ski, stavar, tan n kost, reised ag

bok, byttem erk e...»

Turen gjekk til Oslo, der alle skulle 
møtast. Vi var 6 vaksne og 17 jenter, ho
vudsakleg frå Stryn og Sandane. Frå 
Sandane reiste Lillian Helen Sola 
Strand, M aria V. Kroken, Jorun Tenne- 
bø og Marianne Ryssdal Sæther.

Togturen gjekk gjennom  Sverige, 
over til Danmark, og  vidare til Tysk
land og til sist Sveits. Fire land på to da
gar.

I Hamburg hadde vi ein 8 timars 
stopp. Då tok vi turen i zoologisk hage. 
Der såg vi løver, tigerar, elefantar, 
struts, edderkoppar og mykje meir. Det 
vart også tid til litt «shopping» for dei 
som ynskte det. Og ein spasertur for å 
sjå på noko av alt det flotte Hamburg 
har å by på. Vi såg m.a. kanalar, St. Pe- 
tri-kyrkja og rådhuset. Hamburg har 
mange gamle murbygningar med flotte 
«utskjeringar».

Adelboden er ein landsby, omlag så 
stor som Sandane. Den ligg 1353 m.o.h. 
Her ligg eitt av dei fire verdenspeider- 
sentera. Her skulle vi vere ei veke. Vi 
skulle lære oss å stå på ski, eller for dei 
vidarekomne skulle dei få utvikle fer-

Over: Marianne Ryssdal Sæther midt i 
ski-paradiset.
Til venstre: Maria Vereide Kroken og Jo
run Tennebø saman med ei venninne frå 
Stryn.

digheitane sine. Vi fekk også lære litt 
om korleis speiding vert dreve i andre 
land. Samstundes med oss var der to 
grupper frå England, ei gruppe frå Ne
derland, og ei dame frå New Zealand.

Dei som jobba der var representert 
både frå USA, Canada, Finland, Noreg, 
Sveits og England.

Dagane bestod av ski-køyring i fjella. 
Adelboden har ei mengde skiheisar og



gondolbaner. På kvelden var det mid
dag og diverse underhaldning. Eine 
kvelden var det internasjonal kveld. Då 
fekk alle både lære å synge og danse 
«Per Spelmann». Vi dramatiserte «Buk- 
kene Bruse», og sang viser om fjordar og 
troll m.m.

Vi fekk også med oss ei flott feiring av 
tenkedagen, 22. februar. Det vart lagt 
spesielt vekt på at det i år er det inter

nasjonale året for frivillegheitsarbeida- 
rar.

Vi hadde ei spennande reise heim, 
med små marginar for å rekkje toga - og 
mange forseinkingar. Det var ein svært 
flott og opplevingsrik tur. Og mange nye 
vennskapsband er knytte.

Vi vil takke dei som hjalp oss med 
pengestønad til denne turen:

* Gloppen KFUK/KFUM
* Gloppen kommune
* Sparebanken
* Frifond
* Gruppa vår: Sandane 1 KFUK

Dette sette vi svært stor pris på.
Kvar dag under opphaldet hadde vi 

«Ord for dagen». Eitt av desse gjev vi 
vidare til lesarane:

«Livet er som eit lerret. Det gjeld å 
setje mest mogleg farge på det.

Over: Samling til lunch i solveggen. 
Nede t.v.: Det knytast mange nye ven- 
skapsband på ein slik tur. Jorun Tenne- 
bø med ei venninne frå Stryn.
Nede t.h: Lillian Helen Sola Strand i ei 
lokal treskjærar-smie.

Speidarhelsing frå 
I.illian Helen, Maria, 
Jorun og  M arianne



VEREIDE:
Innmelde i Den norske kyrkja . 0
Utmelde av Den norske kyrkja 2
Talet p& d øy p te ........................... 31
Giftarmål.....................................  6
Gravferder .................................  31
Konfirm antar............................. 43
Gudstenester m.m.
Gudstenester søn. og helgedag . 35
Tal på fram m øtte.......................  6405
Andre gudstenest/møte............  28
Tal p i  fram m øtte.......................  2395
Gudstenester m/nattverd
søn. og h elgedag .........................  15
Tal nattverdsgjester ................  1117
Andre gudstenestlege
arrangement m/nattverd ......... 24
Tal nattverdsgjester ................. 480
Fam. og ung.gudst. i alt ........... 11
Tal på fram m øtte.......................  2250
Av desse familie- og ungdoms- 
gudstenester som hovudguds-
tenester søn.- og helgedag ___  9
Tal på fram m øtte.......................  1910
Musikkgudstenester, -andakter 9
Tal på fram m øtte ....................... 1643
Kyrkjeofringar ............................150698
Av dette til eiga verksemd . . . .  60270 
Andre innsamlingar/kollektar
og gåveinntekter i s o k n e t ........ 393066
Av dette til eiga verksemd ____328726
Innkome gjennom gjevar-
tenesta i kyrkjelyden................  40338
Av dette til eiga verksemd . . . .  40338

GIMMESTAD:
Innmelde i Den norske kyrkja . 0
Utmelde av Den norske kyrkja 0
Tal på døypte...............................  12
G iftarm ål.....................................  8
Gravferder .................................  10
K onfirm antar.............................  11
Gudstenester m.m.
Gudstenester søn. og helgedag . 23
Tal på frammøtte ....................... 2410
Andre gudstenest/m øte............  5
Tal på frammøtte ....................... 261

Årsstatistikk 
for kyrkjelydane 

2000
Gudstenester m/nattverd
søn. og h elgedag ........................ 7
Tal nattverdsgjester ................  254
Andre gudstenestlege
arrangement m/nattverd ........  5
Tal nattverdsgjester ................  84
Fam. og ung.gudst. i alt ..........  6
Tal på fram m øtte...................... 886
Av desse familie- og ungdoms- 
gudstenester som hovudguds-
tenester søn.- og helgedag _ 6
Tal på fram m øtte...................... 886
Musikkgudstenester, -andakter 10
Tal på fram m øtte...................... 140
Kyrkjeofringar .......................... 46544
Av dette til eiga verksemd . . . .  21770
Andre innsamlingar/kollektar
og gåveinntekter i sok n et........ 31684
Av dette til eiga verksemd _ 16551

BREIM:
Innmelde i Den norske kyrkja . 0
Utmelde av Den norske kyrkja 0
Tal på døypte.............................. 25
Giftarmål.................................... 10
Gravferder ................................ 27
Konfirmantar............................ 24
Gudstenester m.m.
Gudstenester søn. og helgedag . 26
Tal på fram m øtte......................  3731
Andre gudstenest/møte............  12
Tal på frammøtte ......................  660
Gudstenester m/nattverd
søn. og helgedag........................  10
Tal nattverdsgjester ................  390
Andre gudstenestlege 
arrangement m/nattverd ... 6

Tal nattverdsgjester .................. 87
Fam. og ung.gudst. i a l t .............. 8
Tal på fra m m ø tte ........................  1447
Av desse familie- og ungdoms- 
gudstenester som hovudguds- 
tenester søn.- og helgedag . . . .  7
Tal på frammøtte ........................  1351
Musikkgudstenester, -andakter 2
Tal på frammøtte ........................  887
Kyrkjeofringar ............................. 72092
Av dette til eiga verksem d . . . .  26102 
Andre innsamlingar/kollektar
og gåveinntekter i s o k n e t ......... 50929
Av dette til eiga verksem d . . . .  27018

HYEN:
Innmelde i Den norske kyrkja . 0
Utmelde av Den norske kyrkja 0
Tal på d ø y p te ................................. 9
G iftarm ål.......................................  2
Gravferder ...................................  6
K on firm a n tar............................... 4
Gudstenester m.m.
Gudstenester søn. og helgedag . 27
Tal på frammøtte ........................  3086
Andre gudstenest/m øte .............  16
Tal på frammøtte ........................  1233
Gudstenester m/nattverd
søn. og h e lg e d a g ..........................  10
Tal nattverdsgjester .................. 486
Andre gudstenestlege
arrangement m/nattverd .........  23
Tal nattverdsgjester .................. 388
Fam. og ung.gudst. i alt ...........  6
Tal på frammøtte ........................  835
Av desse familie- og ungdoms- 
gudstenester som hovudguds- 
tenester søn.- og helgedag . . . .  5
Tal på fra m m ø tte ........................  697
Musikkgudstenester, -andakter 1
Tal på frammøtte ........................  30
Kyrkjeofringar ............................  57418
Av dette til eiga verksemd . . . .  14934 
Andre innsamlingar/kollektar
og gåveinntekter i s o k n e t ......... 14830
Av dette til eiga verksemd . . . .  2253



Kyrkjelydane i Vereide, Breim 
og Hyen eig og driv byrået.

Kontor i Hendenbygget, 2. etasje, 
tlf. 57 86 57 70. Mobiltlf. 917 20 420 
Tilsette:
Johannes Nedrebø, tlf. 57 86 93 86. 
Mobiltlf. 970 34 378.

^Oddlaug Vereide, tlf. 57 86 54 48. ^

GLOPPEN PRESTEGJELD

Sokneprest
Olaf Sigurd Gundersen,
Vereide, 6823 Sandane. Tlf. 57 86 93 
85. Mobil 951 36 059.
Prestekontoret er ope heile veka.

Kapellan Harald Forland 
Hovden, 6826 Breim 
Tlf. 57 86 82 20.
Mobil: 917 77 473 
Fast kontortid:
Tysdag kl. 09.00-11.00 
Onsdag kl. 16.30-18.00.
Elles trefftid etter avtale.
Måndag er fridag.

Prostiprest Asbjørn Gjengedal 
Porsvegen 1, Sandane.
Tlf 57 86 66 78.
Mobiltelefon 901 73 631

Kyrkjelydsekretær.
Marie Sælensminde Rygg.
Postboks 272,6821 Sandane 
Kyrkjelydskontoret 57 86 53 17.
Mobiltlf 995 48 812 
(Hendenbygget). Kontortid:
Onsdag 9-14, fredag 9-13.

Soknediakon:
Inger Johanne Grini.
Pb. 258,6821 Sandane 
Kontor i Arbeidskyrkja.
Tlf. 57 86 65 27.
Kontortid: Torsdag 12.00-16.00 
Onsdag 14.30-17.00.
Tlf. privat: 57 86 26 30.

Ungdomsar be idar:
Helge Hafsås
Kontortid måndag 8.00! 15.30.
Telefon: 57 86 56 47 (a)
57 86 75 75 (p)
Mobiltlf: 997 64 216.
Kyrkjeverje:
Oddbjørn Ålmenning 
Kontortid i Arbeidskyrkja 
kl. 08.00-15.00.
Tlf. kontor 57 86 56 16.
Mobil: 959 72 140 

5786 5647.
V___________ ________________ W -

GLOPPEN PRESTEGJELD

VEREIDE SOKN 
Klokkar: Oddlaug Vereide, 
tlf 5786 5448.
Formann i soknerådet:
Maria Lundestad, tlf 57 86 54 19. 
Organist: Anders Rinde, 
tlf. 57 8693 01.
Vereide kyrkje, tlf 57 86 93 06. 
Kyrkjetenar: Bård Vereide 
tlf 57 86 93 24, mobil 905 16 379 
Gravar Ivar Hjelle, tlf 57 86 58 59.

BREIM SOKN 
Klokkar Maria Seim, 
tlf 57 86 8187 
Formann i soknerådet:
Norvald Gjengedal, 
tlf 57 86 81 76
Kyrkjetenar: Anders Bjømereim, 
tlf 57 867422.
Organist: Anders Rinde, 
tlf 57 86 93 01.
Kyrkjegardsarbeidar: Jon Gåsemyr, 
tlf. 57 86 7128.
Gravar Ivar Hjelle, tlf 57 86 58 59.

GIMMESTAD SOKN 
Klokkar Arne Jostein Gimmestad 
tlf. 57 86 78 73.
Organist: Per Mardal, tlf 57 86 58 89. 
Formann i soknerådet: Marie Sælens
minde Rygg, tlf 57 86 77 15. 
Kyrkjetenar: Inghild Bakketun, 
tlf 57 86 57 14.
Kyrkjegardsarbeidar Kjell Mardal, 
tlf 57 86 57 12.

HYENSOKN
Klokkar: Martin 0. Ommedal, 
tlf. 57 86 90 37.
Organist: Sivert Aa, tlf. 57 86 98 56. 
Kyrkjetenar Jakob Holmestrand, 
tlf. 57 86 98 48.
Formann i soknerådet:
Borgny Haug Aa, tlf 57 86 98 56.

1_______________________________ y



C-BLAD

Verdas l-e-n-g-s-t-e gudsteneste
Synest du guds
tenestene vert 
lange av og til, 

benkane harde å 
sitje på, og kanskje 

trongen for 
ein liten geisp 
pressar på?

Verdas lengste guds
teneste har enno ikkje 
vore, m en den er plan
lagt i A rbeidskyrkja 
denne påska. G uds
tenesta tek  til skjæ r
torsdag kl. 11.00 og  har 
form  av ei van leg høg
m esse, som  riktignok 
vert rikeleg lang - m ellom  80 
og  100 timar.

Kvifor?
V i ynsk jer å  setje fokus på 

gudstenesta og  Bibelen og 
bibellesing. D ette gjer vi ved å 
halde «verdas lengste guds
teneste» og lese heile B ibelen 
til ende i 2. tekstlesing.

V i treng m ange tekstlesa- 
rar til dette - m ellom  160 og 
200, dersom  alle tekstlesa- 
rane les ei halvtim es økt. Lesarane har 
m eldt seg frå heile Gloppen, og også frå 
andre stader på Vestlandet. Så vi håpar 
og  trur det vil verte nok til å lese heile 
Bibelen. Loggførarar treng vi dg; men

dei lyt vere to sam 
stundes. Desse vil sit
je  lengre økter etter 
avtale, g jem e 1-3 ti
mar.

Dette er ei guds
teneste der vi ikkje 
reknar m ed at heile 
kyrkjelyden sit i ben
ken heile tenesta til 
ende. M en kom  til op
ninga, og kom  sidan 

attende og attende og atten d e .... O g om 
noko av kyrkjelyden ikkje klarer å un
dertrykkje søvnbehovet og «duppar» 
litt, så gjer det ingenting.

D et vert lagt ut ei «gudsteneste-bok»

der alle som  er innom gudstenesta, an
ten som  lesar, loggførar, tilhøyrar eller 
deltakar på annan måte, kan skrive 
nam net sitt.

Kva tid gudstenesta vert avslutta, 
veit vi ikkje. M en etter tekstlesinga vert 
det preike ved O la f Sig. Gundersen, det 
vert salm esong og velsigning. Den ei- ' 
naste m åten vi har å gjere kjent kva tid 
det nærm ar seg avslutning, no då det er 
så mange helgedagar, er ved å gjere av
slutninga kjent ved dei andre gudste
nestene i kyrkjene h er i Gloppen. Så de 
får fylgje med der.

O g kanskje vert det kyrkjekaffi etter 
gudstenesta. Velkom ne til alle.

M .S.R .

